GHAFLAH – غفلة
 
Marayag a ma’ana: Totorogn a otk. Daa plng ago daa mlng ko imanto a masa ago phakaoma a masa. So katoratod a maitk bo na khadaan sa tanod. Mababaloy a masmpad a madarainonn ago daa pikir. Daa kaphananggila odi na daa kapangali. Daa a khakormatan. Daa kaphamimikiran. 
So btad a kalilipat ago ka daa kangginagina ko Allah (‘Azza wa jalla) nago so insarat iyan, so antap o  kiyapangadn, odi na so âkhirah sabap ko kasiyonot ko manga baya o nafs. So btad a kalilipati ko hakk and hakikah. So Ghaflah na soranga o hudhur.
Adn a daradat o omani klasi a ghaflah. (Kur’an 21:1) (Kur’an 50:22).
 
So Al-Kur’an Al-Hakîm na paki tadman iyan rktano a so ghaflah na khasabapan o kaphakalipat tano ko manga atastanggongan tano, a khailay a mapayag  sii sa âkhirah, nago mbaloyn iyan a aya tano masinganin na giya a kadodoniyai a kaoyagoyag. So Kur’an pn na iphakiilay niyan a sii sa âkhirah, na so isa ko manga kasasabapan ko ghaflah, na so sapng o mapayag a manga sabap, na khasawaan nago omani manosiya na khailay niyan so langon o manga hakikahs.

